
				এই পাতাটির মুদ্রণ সংশোধন করা প্রয়োজন। 
○金
সন্ধিবিগ্ৰহাদি ষড় গুণশাস্ত্রে পরম ব্যুৎপন্ন ও ব্যায়াম বিদ্যায় সুপটু দ্বাদশ সহস্র মন্ত্রিগণ র্তাহার পযু পাসনা করিতেন। ৮ ।
পরমধাৰ্ম্মিক শ্ৰীসেনের রাজ্য কালে প্রজাগণ সকলেই সুকৃতী ছিল। . কামিনীগণ ও প্রজাগণ ভর্তুসদৃশই হইয়া থাকে। ৯।
তাহার পুণা প্রভাবে তদীয় প্রজাগণ সকলেই স্বৰ্গগামী হইয়াছিল, এবং তাহাদের বিমানপরম্পরায় শক্রনগরীর পথ দুঃসঞ্চার হইয়াছিল। ১০ ।
দেবরাজ ইন্দ্র স্বৰ্গলোকে মনুজগণের অত্যধিক সমাগম দেখিয়া বাজা শ্রীসেনের প্রতি ক্রুদ্ধ হইলেন ও চিন্তা করিতে লাগিলেন। - ১।
শ্ৰীসেন আশ্চৰ্য্য দানশীল । ইনি বহুধার সমস্ত সম্পদই নিত্য দান করেন । এই কল্যাণস্বভাব শ্রীসেনের দান প্রভাবে আমাদের মন বিচলিত হইয়াছে। ১২।
অতএব আমি মায়াবিধান দ্বারা ঐ দৃঢ়চিত্ত ও মহানুভব ক্রসেনের ধৈর্য্য পরীক্ষা করিব । ১৩ ।
দেবরাজ ইন্দ্র এইরূপ চিন্তা করিয়া সমস্ত দেবগণ সমভিব্যাহারে রূপ পরিবর্তন করিয়া মর্ত্যলোকে অবতীর্ণ হইলেন । ১৪ ।
এই অবসরে প্রজাকার্য্য পর্য্যালোচনাপরায়ণ ও রাজ্যরক্ষাগুরু মহামতি মন্ত্রী রাজাকে বলিয়াছিলেন । ১৫ ।
রাজন, আপনি কোনরূপ দত্ত না করিয়ী রাজ্যশাসন করায় অতিশয় যশস্বী হইয়াছেন। আপনার অকপট দান দেখিয়া দেবরাজও *লজ্জিত হইলেছেন । ১৬ ।
অন্যের গুণাধিক্য ও নিজের গুণহীনতা দেখিয়া কোন ব্যক্তি মাৎসৰ্য্যপরায়ণ না হয় ? ১৭ ৷
ঈর্ষ্যপরায়ণ ব্যক্তি প্রায়ই পরের উৎকর্ষ দেখিয়া মৰ্ম্মাহত হয় এবং মহতের পুণ্যকৰ্ম্ম দেখিয়াও উদ্বিগ্ন হইয়া থাকে। ১৮ ।

